КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ

Коми Республикаса печать да юӧр сетан агентстволы урчитӧм «Йӧзӧс юӧртан средствояс» юкӧд серти 2012 во кежлӧ Коми Республикаса республиканскӧй сьӧмкуд тшӧт весьтӧ юридическӧй кывкутысьяслы субсидияяс сетан пӧрадок вынсьӧдӧм йылысь

_____________________________________

      «2012 во вылӧ да 2013 да 2014 воясса планӧвӧй кадколаст вылӧ Коми Республикаса республиканскӧй сьӧмкуд йылысь» Коми Республикаса Оланпас олӧмӧ пӧртӧм могысь Коми Республикаса Веськӧдлан котыр шуис:

        1. Вынсьӧдны Коми Республикаса печать да юӧр сетан агентстволы урчитӧм «Йӧзӧс юӧртан средствояс» юкӧд серти 2012 во кежлӧ Коми Республикаса республиканскӧй сьӧмкуд тшӧт весьтӧ юридическӧй кывкутысьяслы субсидияяс сетан пӧрадок содтӧд серти.

              2.  Тайӧ шуӧмсӧ  збыльмӧдӧм могысь Коми Республикаса печать да юӧр сетан агентствоӧн примитӧм инӧда актъяс урчитӧм пӧрадок серти йӧзӧдсьӧны «Ӧтуввез» юӧр сетан да телекоммуникация везлӧн  Коми Республикаса официальнӧй Ӧтуввез-порталын сійӧс примитан лунсянь 5 лунӧн.

      3. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Юралысьӧс медводдза вежысь А.Л.Черновлы.

             4. Тайӧ шуӧмыс  вынсялӧ 2012 вося тӧвшӧр тӧлысь 1 лунсянь.

 Коми Республикаса Юралысь                                                        В.Гайзер

Сыктывкар

2011 вося ӧшым тӧлысь 29 лун

640 №

ВЫНСЬӦДӦМА 

Коми Республикаса Веськӧдлан котырлӧн 

2011 во ӧшым тӧлысь 29 лунся 640 №-а  шуӧмӧн

 (содтӧд)

 Коми Республикаса печать да юӧр сетан агентстволы урчитӧм «Йӧзӧс юӧртан средствояс» юкӧд серти 2012 во кежлӧ Коми Республикаса республиканскӧй сьӧмкуд тшӧт весьтӧ юридическӧй кывкутысьяслы субсидияяс сетан 

ПӦРАДОК

1 юкӧд. Панас

      1. Тайӧ Пӧрадокыс  лӧсьӧдӧ Коми Республикаса печать да юӧр агентствоӧн йӧзӧс юӧртан средствояслы Коми Республикаса республиканскӧй сьӧмкуд сьӧм тшӧт весьтӧ, мый урчитӧма  Республикаса печать да юӧр Агентстволы «Йӧзӧс юӧртан средствояс» юкӧдын, газет - журналъяслы, газет - журнал изданиеяслы, издательствояслы, телерадиокомпанияяслы да телерадиоорганизацияяслы, юӧр сетан агентстволы канмусянь отсӧг сетӧм вылӧ, Коми Республикаса оланпастэчаса да олӧмӧ пӧртысь власьт  органъясӧн урчитӧмӧн, 2012 во кежлӧ Коми Республикаса республиканскӧй сьӧмкудлӧн своднӧй сьӧмкуд роспись да 2012 во вылӧ  Коми Республикаса  республиканскӧй сьӧмкудлӧн кассӧвӧй план серти ассигнованиеяс тшупӧдӧдз да  сьӧмкуд кӧсйысьӧм мында  лимитъяс.

  2.   Субсидияяс сетсьӧны юридическӧй  кывкутысьяслы, кодъяс уджалӧны Коми Республика мутасын, «Йӧзӧс юӧртан средствояс» Россия Федерацияса Оланпас серти газет-журналъясӧ, газет-журнал изданиеясӧ, издательствоясӧ, телерадиокомпанияясӧ да телерадиоорганизацияясӧ, юӧр сетан агентствоӧ  (водзӧ — СМИ) пырысьяслы да татшӧм  условиеяслы лӧсялысьяслы: 

1) уджалысьяслы удждон кузя уджйӧз абулун 1 тӧлысьысь унджык;

2) арестуйтӧм эмбурлӧн абулун.

   Субсидияяс сетсьӧны Коми Республикаса печать да юӧр сетан Агентство

 (водзӧ — Агентство) да  СМИ костын сёрнитчӧмъяс подув вылын.

     3. Субсидия босьтӧм могысь  СМИ сетӧ Агентствоӧ 2012 вося ӧшым тӧлысь 25 лунысь оз сёрджык тайӧ Пӧрадоклӧн форма  серти  заявка  да татшӧм документъяс:

       а) юридическӧй кывкутысьӧс регистрируйтӧм йылысь юӧр да котыртысь документъяс (юридическӧй кывкутысьлӧн Устав, СМИ - лӧн Устав (эмлун дырйи));

         б) СМИ регистрируйтӧм йылысь юӧр (газет -  журнал изданиеяслы, юӧр сетан агентстволы, телерадиокомпанияяслы да телерадиоорганизацияяслы);

     в)  телевизор да радио пыр юӧртӧм вылӧ (телерадиокомпанияяслы) лицензиялӧн эмлун йылысь юӧр.

        4.  Агентство видлалӧ 5 уджалан лунӧн СМИ - ӧн  документъяс сетан лунсянь   документъяс, кутшӧмъясӧс сетіс СМИ, да примитӧ субсидия сетӧм  йылысь либӧ субсидия сетӧмын ӧткажитӧм йылысь решение.

            5. Субсидия сетӧмын ӧткажитан помкаясӧн лоӧны:

          а) СМИ - ӧн сэтшӧм документъяс сетӧм, кутшӧмъяс тайӧ Пӧрадок серти 

субсидия босьтӧм вылӧ лоӧны инӧдтӧмӧсь;

          б) абу став документсӧ сетӧм, мый урчитӧма тайӧ Пӧрадоклӧн 3 пунктын.

          6.  СМИ, кодкӧд йитӧдын  примитӧма решение ӧткажитны субсидия сетӧмын тайӧ Пӧрадоклӧн 5 пунктса  «б» подпунктлӧн подув вылын, вермӧ  выль пӧв шыӧдчыны Агентсвоӧ тырмытӧмторъяс бырӧдӧм бӧрын субсидия босьтӧм могысь.

            7. Документъяс видлалӧм да субсидия сетӧм йылысь решение примитӧм бӧрын 3 уджалан лун чӧжӧн Агентство да СМИ костын кырымавсьӧ субсидияӧн  канмусянь отсӧг сетӧм йылысь сёрнитчӧм ( водзӧ - сёрнитчӧм).

         8.  Коми Республикаса республиканскӧй сьӧмкудйысь сьӧм вуджӧдӧм  вӧчсьӧ урчитӧм пӧрадок серти  Коми Республикаса сьӧм овмӧс министерствоын (водзӧ - Министерство) восьтӧм Агентстволӧн лицевӧй тшӧт вылысь субсидияяс пӧлучитысь СМИ - лӧн тшӧт вылӧ, мый урчитӧма сёрнитчӧмӧн.

             9.  Субсидия босьтысьяс кывкутӧны субсидия босьтӧм могысь  Агентствоӧ вайӧм юӧръяслӧн да документъяслӧн збыльлунысь, а сідзжӧ Коми Республикаса республиканскӧй сьӧмкудйысь сьӧмӧн торъя мога  вӧдитчӧмысь оланпастэчас серти.

         10. Сьӧмӧн торъя мога   вӧдитчӧм бӧрся, кодӧс сетӧма «Йӧзӧс юӧртан средствояс» юкӧд серти Коми Республикаса республиканскӧй сьӧмкудйысь, видзӧдӧны Агентство да Министерство урчитӧм пӧрадок серти.

        11. Субсидияяс сетігӧн урчитӧм  условиеяс субсидияяс босьтысьясӧн торкалігӧн, субсидия сьӧм бӧр бергӧдсьӧ Коми Республикаса республиканскӧй сьӧмкудйӧ  оланпастэчасӧн урчитӧм пӧрадок серти.

             12.  Коми Республикаса республиканскӧй сьӧмкудйысь сьӧмсӧ абу торъя могӧн видзӧмыс вайӧдӧ оланпастэчасӧн урчитӧм кывкутӧмӧдз.

 2 юкӧд.  ГАЗЕТ-ЖУРНАЛ ДА ИЗДАТЕЛЬСТВОЯС

Газет-журнал изданиеяс, мый котыртӧма Коми Республикаса 

оланпастэчас да  олӧмӧ пӧртысь власьт органъясӧн

    1. Газет-журнал изданиеяслы канмусянь отсӧг сетӧм, мый котыртӧма Коми Республикаса оланпастэчас да  олӧмӧ пӧртысь власьт органъясӧн, сетсьӧ Коми Республикаса республиканскӧй сьӧмкудйысь субсидииясӧн  Коми Республикаын социальнӧй тӧдчанлуна да национальнӧй проектъяс (темаяс) олӧмӧ пӧртӧм йылысь материалъяс йӧзӧдӧм вылӧ. Социальнӧй тӧдчанлуна да национальнӧй проектъяслӧн  (темяслӧн) лыддьӧг, кутшӧмъясӧс петкӧдлӧны йӧзӧс юӧртан средствоясын, вынсьӧдсьӧ Агентствоӧн да йӧзӧдсьӧ «Ӧтуввез» юӧр сетан да телекоммуникация везын Агентстволӧн официальнӧй сайт вылын.

    2. Мынтӧм дорӧ пырӧны субсидия босьтысьлӧн фактическӧй рӧскод, кутшӧмъяс йитчӧмаӧсь Коми Республикаса  республиканскӧй сьӧмкудйысь субсидииясӧн  Коми Республикаын социальнӧй тӧдчанлуна да национальнӧй

 проектъяс (темаяс) олӧмӧ пӧртӧм йылысь газет-журнал изданиеясын материалъяс йӧзӧдӧмкӧд, мый котыртӧма Коми Республикаса оланпастэчас да  олӧмӧ пӧртысь власьт органъясӧн, Агентствоӧн урчитӧм сьӧм рӧскодлӧн нормативъясӧ пырӧмӧн.

       3. Субсидияяс  босьтысьяс  отчётнӧй тӧлысь бӧрын 5 уджалан лун чӧжӧн сетӧны Агентствоӧ  Коми Республикаын социальнӧй тӧдчанлуна да национальнӧй проектъяс (темаяс) олӧмӧ пӧртӧм йылысь газет-журнал изданиеясын материалъяс йӧзӧдӧм йылысь тематическӧй отчёт форма серти, мый урчитӧма Агентствоӧн. 

        4.  Субсидия босьтысьяс  быд квартал отчётнӧй квартал бӧрын 30 календарнӧй лун чӧжӧн сетӧны Агентствоӧ  Коми Республикаын социальнӧй тӧдчанлуна да национальнӧй проектъяс (темаяс) олӧмӧ пӧртӧм йылысь  материалъяс йӧзӧдӧм вылӧ сетӧм  Коми Республикаса республиканскӧй сьӧмкудйысь сьӧмӧн вӧдитчӧм йылысь отчёт Агентствоӧн вынсьӧдӧм форма серти да бухгалтерскӧй баланс  содтӧдъясӧн.

        5. Агентство быд квартал отчётнӧй квартал бӧрын мунысь мӧд тӧлысьлӧн 10-ӧд лунӧдз  сетӧ Министерствоӧ  субсидияяс босьтысьясӧн  Коми Республикаса республиканскӧй сьӧмкудйысь  сьӧмӧн вӧдитчӧм йылысь отчёт форма серти, мый вынсьӧдӧма Министерствоӧн.

Издательствояс

      1. Издательствояслы канмусянь отсӧг сетӧм,  мый котыртӧма Коми Республикаса оланпастэчас да  олӧмӧ пӧртысь власьт органъясӧн, сетсьӧ  субсидияясӧн  социальнӧй тӧдчанлуна литература  да изданиеяс, кутшӧмъяс йитчӧмаӧсь Айму дорйысьясӧс да политическӧй репрессия улӧ веськалӧм улӧ  нэм кежлӧ паметьӧ кольӧмкӧд,  лэдзӧмын да йӧзӧдӧмын  рӧскод вылӧ.

      Социальнӧя тӧдчанлуна литературалӧн  лыддьӧг  урчитсьӧ конкурснӧй бӧрйӧмлӧн помшуӧм серти, мый урчитӧма «Социальнӧй тӧдчанлуна литература бӧрйӧм серти экспертнӧй сӧвет йылысь» Коми Республикаса Веськӧдлан

 котырлӧн  2009 во сора тӧлысь 20 лунся 214 №-а шуӧмӧн.

         Айму дорйысьысьясӧс да политическӧй репрессия улӧ веськалӧм йӧзӧс нэм кежлӧ паметьӧ кольӧмкӧд йитчӧм изданиеяс лыддьӧг урчитсьӧ Агентствоӧн  Коми Республикаса Юралысьлӧн да Коми Республикаса Веськӧдлан котырлӧн Администрациякӧд сёрнитчӧмӧн.

      Социальнӧй тӧдчанлуна литературалӧн план да  Айму дорйысьысьясӧс да политическӧй репрессия улӧ веськалӧм йӧзӧс нэм кежлӧ паметьӧ кольӧмкӧд йитчӧм изданиеяс лыддьӧг вынсьӧдсьӧ Агентствоӧн да сетсьӧ Министерствоӧ сійӧс вынсьӧдан лунсянь 3 уджалан лун чӧжӧн.

      Социальнӧй тӧдчанлуна литературалысь план да  Айму дорйысьысьясӧс да политическӧй репрессия улӧ веськалӧм йӧзӧс нэм кежлӧ паметьӧ кольӧмкӧд йитчӧм изданиеяс лыддьӧг   вынсьӧдӧм бӧрын  30 уджалан лун чӧжӧн Агентство сетӧ Министерствоӧ литература да изданиеяс лэдзӧм  вылӧ рӧскодлысь сметаяс.

    Лыд да юклӧм   небӧгъяссӧ  ньӧбысьяс серти, кутшӧмъясӧс планируйтӧма лэдзӧм вылӧ Социальнӧй тӧдчанлуна литературалӧн петан план серти, пӧртсьӧ олӧмӧ  Коми Республикаса велӧдан министерство да Коми  Республикаса культура министерствоӧн сетӧм заявкаяс подув вылын да вынсьӧдсьӧ Агентстволӧн тшӧктӧдӧн Социальнӧй тӧдчанлуна литература лэдзӧм серти Экспертнӧй сӧветса веськӧдлыськӧд сёрнитчӧмӧн.

     2. Мынтӧм дорӧ примитӧны субсидия босьтысьяслӧн фактическӧй рӧскодысь 98 прӧчентсӧ, кутшӧмъяс йитчӧмаӧсь  Айму дорйысьысьясӧс да политическӧй репрессия улӧ веськалӧм йӧзӧс  нэм кежлӧ паметьӧ кольӧм йылысь изданиеяс лэдзӧмкӧд.

        Индӧм рӧскод дорӧ пырӧны:

     а) удждон вылӧ рӧскод —  кырымалӧм уджалан сёрнитчӧмъяс, удж инӧдъяс кутысь локальнӧй нормативнӧй актъяс, коллективнӧй сёрнитчӧмъяс, артмӧдчӧмъяс серти страхӧвӧй мынтӧмъяс арталӧмӧн;

   б) мобилизационнӧй карточкаяс электроннӧй новлӧдлысьяс вылӧ

 сканируйтӧм серти услугаяс вылӧ рӧскод;

            в) материалъяс обработайтӧм кузя да текста юӧр маркетирование кузя  водзӧ  ӧтуввезӧ пыртӧмӧн   услугаяс вылӧ рӧскод;

        г) полиграфическӧй услугаяс вылӧ рӧскод;

        д) печатнӧй да электроннӧй изданиеяс йӧзӧдӧм кузя услугаяс вылӧ рӧскод;

        е) юӧр чукӧртӧм да шыльӧдӧм вылӧ рӧскод;

        ж) корсян - чужан му туялан экспедицияяс котыртӧмкӧд да нуӧдӧмкӧд   йитчӧм рӧскод;

        з) наука боксянь  туялан уджъяс, научнӧй конференцияяс нуӧдӧм вылӧ рӧскод;

           и)  издательскӧй мукӧд  рӧскод (коммунальнӧй услугаяс, йитӧд услугаяс, выставкаяс котыртӧм да нуӧдӧм, оргтехника ньӧбӧм да видзӧм, шӧр сьӧм амортизируйтӧм, удж видзӧм да лёк суӧмысь видзчысянлун серти рӧскод, кӧртым мынтӧм, командировкаяскӧд йитчӧм рӧскод, канцелярскӧй тӧваръяс вылӧ рӧскод, банклӧн услугаяс, авторскӧй да дон вештытӧг  быть экземпляръяс ысталӧм вылӧ рӧскод, авторскӧй мынтысьӧмъяс вылӧ рӧскод (страхӧвӧй мынтӧмъяс лыддьӧмӧн) авторскӧй заказ серти кырымалӧм сёрнитчӧмъяс да лицензируйтӧм сёрнитчӧмъяс  серти).

        3. Мынтӧм дорӧ примитӧны фактическӧй рӧскодысь 98 прӧчентсӧ, кутшӧмъяс йитчӧмаӧсь  социальнӧй тӧдчана литература лэдзӧмкӧд да йӧзӧдӧмкӧд.

        Индӧм рӧскод дорӧ пырӧны:

         а) удждон вылӧ рӧскод —  кырымалӧм уджалан сёрнитчӧмъяс, удж инӧдъяс кутысь локальнӧй нормативнӧй актъяс, коллективнӧй сёрнитчӧмъяс, артмӧдчӧмъяс  серти страхӧвӧй мынтӧмъяс арталӧмӧн;

   б) издательскӧй мукӧд рӧскод, кутшӧмъяс йитчӧмаӧсь социальнӧй тӧдчанлуна литература вӧчӧмкӧд, лэдзӧмкӧд, йӧзӧдӧмкӧд да торйӧн вузасян везын олӧмӧ пӧртӧмкӧд (полиграфическӧй услугаяс, лэдзӧмторлӧн тираж йӧзӧдӧмкӧд йитчӧм услугаяс,  коммунальнӧй услугаяс, йитӧд услугаяс, автотранспорт

 услугаяс, шӧр сьӧмсӧ амортизируйтӧм,  литературнӧй да техническӧй редактируйтӧм серти услугаяс, макет - оригинал артмӧдӧм серти услугаяс, удж видзӧм да лёк суӧмысь видзчысянлун серти рӧскод, корректура, кӧртым мынтӧм, авторскӧй мынтысьӧмъяс вылӧ рӧскод (страхӧвӧй мынтӧмъяс лыддьӧмӧн) авторскӧй заказ серти кырымалӧм сёрнитчӧмъяс да лицензируйтӧм сёрнитчӧмъяс  серти), командировкаяс, рекламнӧй издание  вылӧ рӧскод, авторскӧй да дон вештытӧг быть экземпляръяс ыстӧм вылӧ рӧскод.

     4. Субсидия сетсьӧ сэтшӧм условиеӧн, мый субсидия босьтысь издание петӧм бӧрын 30 календарнӧй лун чӧжӧн могмӧдӧ  издание экземпляръяссӧ вайӧмӧн: 

    социальнӧя тӧдчанлуна литературалӧн быд нимпасысь Коми Республикаса велӧдан Министерствоӧ (школаса библиотекаяс чукӧртӧм вылӧ) да Коми Республикаса культура министерствоӧ (сиктса да карса библиотекаяс чукӧртӧм вылӧ) юклӧм серти, мый вынсьӧдӧма Агентстволӧн тшӧктӧдӧн счёт-фактура да социальнӧй тӧдчанлуна литература босьтысьяскӧд кырымалӧм сёрнитчӧмъяс  подув вылын;

        Айму дорйысьысьясӧс да политическӧй репрессия улӧ веськалӧм йӧзӧс нэм кежлӧ паметьӧ кольӧмкӧд йитчӧм изданиеяслӧн быд нимпасысь, Дон вештытӧг экземпляръяс быть ыстӧм лыддьӧг серти, мый уричтӧма сёрнитчӧмъясӧн.

      5.  Субсидия босьтысьяс дон вештытӧг экземпляръяс быть ыстӧм бӧрын  30 календарнӧй лун чӧжӧн сетӧны Агентствоӧ   кырымалӧм  сёрнитчӧмъяс серти Коми Республикаса республиканскӧй сьӧмкудйысь сьӧмӧн вӧдитчӧм йылысь финансӧвӧй отчёт.

        6.  Агентство быд квартал отчётнӧй квартал бӧрын мунысь мӧд тӧлысьлӧн 10-ӧд лунӧдз  сетӧ Министерствоӧ  субсидияяс босьтысьясӧн  Коми Республикаса республиканскӧй сьӧмкудйысь  сьӧмӧн вӧдитчӧм йылысь отчёт форма серти, мый вынсьӧдӧма Министерствоӧн.

 3 юкӧд. ТЕЛЕВИДЕНИЕ ДА РАДИО ПЫР ВИСЬТАЛӦМ

Телерадиокомпанияяс да телерадиоорганизацияяс

        1. Телерадиокомпанияяслы да телерадиоорганизацияяслы канмусянь отсӧг сетӧм, мый котыртӧма Коми Республикаса оланпастэчас да  олӧмӧ пӧртысь власьт органъясӧн, сетсьӧ  субсидииясӧн  Коми Республикаын социальнӧй тӧдчанлуна да национальнӧй проектъяс (темаяс) олӧмӧ пӧртӧм йылысь материалъяс петкӧдлӧм да висьталӧм  вылӧ коми да роч кывйӧн юӧра да тематическӧй передачаяс, коми да роч кывйӧн юӧра материалъяс лӧсьӧдӧм да йӧзӧдӧм вылӧ. Социальнӧй тӧдчанлуна да национальнӧй проектъяслӧн  (темяслӧн) лыддьӧг, кутшӧмъясӧс восьтӧны йӧзӧс юӧртан средствоясын, вынсьӧдсьӧ Агентствоӧн да йӧзӧдсьӧ «Ӧтуввез» юӧр сетан да телекоммуникация везын Агентстволӧн официальнӧй сайт вылын.

   2. Мынтӧм дорӧ примитӧны субсидия босьтысьяслӧн фактическӧй рӧскодысь 98 прӧчентсӧ, кутшӧмъяс йитчӧмаӧсь  телерадиопередачаяс да юӧра материалъяс лӧсьӧдӧмкӧд да йӧзӧдӧмкӧд, субсидия босьтысьӧн сетӧм смета серти.

        Индӧм рӧскод дорӧ пырӧны:

      а) юӧртан везсӧ видзӧм да сыӧн вӧдитчӧм вылӧ рӧскод;

     б) удждон вылӧ рӧскод - кырымалӧм уджалан сёрнитчӧмъяс, удж инӧдъяс кутысь локальнӧй нормативнӧй актъяс, коллективнӧй артмӧдчӧмъяс, артмӧдчӧмъяс серти страхӧвӧй мынтӧмъяс тӧд вылӧ босьтӧмӧн;

      в) юӧр сетан агентстволӧн да телерадиокомпанияяслӧн услугаяс вештӧм вылӧ рӧскод;

     г) мукӧд рӧскод (лицензионнӧй программнӧй могмӧдӧм ньӧбӧм да ӧтвывтӧм, инженернӧй оборудование капитальнӧя дзоньталӧм да производственно- технологическӧй оборудование техническӧя вежӧм,  жыръяс кӧртымалӧм, жыръяс видзӧм кузя рӧскод, командировкаяскӧд йитчӧм рӧскод, йитӧд услугаяс).

         3. Телерадиокомпанияяс да телерадиоорганизацияяс  отчётнӧй тӧлысь

 бӧрын 5 уджалан лун чӧжӧн сетӧны Агентствоӧ  телерадиопередачаяс лӧсьӧдӧм да йӧзӧдӧм  йылысь тематическӧй отчёт форма серти, мый урчитӧма Агентствоӧн. 

       4. Телерадиокомпанияяс да телерадиоорганизацияяс   быд квартал отчётнӧй квартал бӧрын 30 календарнӧй лун чӧжӧн сетӧны Агентствоӧ    Коми Республикаса республиканскӧй сьӧмкудйысь сьӧмӧн вӧдитчӧм йылысь отчёт Агентствоӧн вынсьӧдӧм форма серти да бухгалтерскӧй баланс  содтӧдъясӧн.

        5. Агентство быд квартал отчётнӧй квартал бӧрын мунысь мӧд тӧлысьлӧн 10-ӧд лунӧдз  сетӧ Министерствоӧ  субсидияяс босьтысьясӧн  Коми Республикаса республиканскӧй сьӧмкудйысь  сьӧмӧн вӧдитчӧм йылысь отчёт форма серти, мый вынсьӧдӧма Министерствоӧн.

   4 юкӧд. ЙӦЗӦС ЮӦРТАН СРЕДСТВОЯС ЮКӦНЫН

МУКӦД ЮАЛӦМ

Юӧр сетан агентство

           1. Юӧр сетан агентстволы канмусянь отсӧг сетӧм,  мый котыртӧма Коми Республикаса оланпастэчас да  олӧмӧ пӧртысь власьт органъясӧн, сетсьӧ Коми Республикаса республиканскӧй сьӧмкудйысь субсидияясӧн Коми Республикаын социальнӧй тӧдчанлуна да национальнӧй проектъяс (темаяс) олӧмӧ пӧртӧм йылысь материалъяс йӧзӧдӧм вылӧ. Социальнӧй тӧдчанлуна да национальнӧй проектъяслӧн  (темяслӧн) лыддьӧг, кутшӧмъясӧс восьтӧны йӧзӧс юӧртан средствоясын, вынсьӧдсьӧ Агентствоӧн да йӧзӧдсьӧ «Ӧтуввез» юӧр сетан да телекоммуникация везын Агентстволӧн официальнӧй сайт вылын.

    2. Мынтӧм дорӧ пырӧны субсидия босьтысьлӧн фактическӧй рӧскод, кутшӧмъяс йитчӧмаӧсь материалъяслӧн юӧр сетан лентаяс вылын йӧзӧдӧмкӧд,  веськӧдӧма  Коми Республикаын социальнӧй тӧдчанлуна да национальнӧй проектъяс (темаяс) олӧмӧ пӧртӧмлы, Агентствоӧн  вынсьӧдӧм сьӧм рӧскодлӧн нормативъясӧ пырӧмӧн.

      3.  Юӧр сетан агентствояс   отчётнӧй тӧлысь бӧрын 5 уджалан лун чӧжӧн

 сетӧны Агентствоӧ материалъяслӧн юӧр сетан лентаяс вылын лӧсьӧдӧм  да  йӧзӧдӧм йылысь тематическӧй отчёт, мый веськӧдӧма   Коми Республикаын социальнӧй тӧдчанлуна да национальнӧй проектъяс (темаяс) олӧмӧ пӧртӧм вылӧ,  Агентствоӧн  урчитӧм форма серти.

     4. Юӧр сетан агентствояс  быд квартал отчётнӧй квартал бӧрын 30 календарнӧй лун чӧжӧн сетӧны Агентствоӧ    Коми Республикаса республиканскӧй сьӧмкудйысь сьӧмӧн вӧдитчӧм йылысь отчёт Агентствоӧн вынсьӧдӧм форма серти да бухгалтерскӧй баланс  содтӧдъясӧн.

     5. Агентство быд квартал отчётнӧй квартал бӧрын мунысь мӧд тӧлысьлӧн 10-ӧд лунӧдз  сетӧ Министерствоӧ  субсидияяс босьтысьясӧн  Коми Республикаса республиканскӧй сьӧмкудйысь сьӧмӧн вӧдитчӧм йылысь отчёт  Министерствоӧн вынсьӧдӧм форма серти.

